
УДК 539.67:678.668 

ГАЗ ВА СУЮҚЛИКЛАРНИ ЧУҚУР ТОЗАЛАШГА МЎЛЖАЛЛАНГАН АНИЗОТРОП 

СТРУКТУРАЛИ ФИЛЬТРЛАР ОЛИШНИНГ ИЛҒОР ТЕХНОЛОГИЯЛАРИ ТАХЛИЛИ  

 

Файзиев М.М.1, Каршиев М.2 

 

1Ўзбекистон Республикаси ИИВ академияси, 
2Ислом Каримов номидаги ТДТУ ҳузуридаги «Фан ва тараққиёт” давлат муассасаси 

 

Аннотация. Мақолада кукунли металлургия усулида марказдан қочма куч таъсирида анизотроп 

структурали цилиндр шаклдаги, юқори эксплуатацион хусусиятларга эга фильтрлар олиш 

технологияси ишлаб чиқилган. Мавжуд анъанавий технологиялар таҳлил қилиниб, уларнинг 

камчиликлари аниқланган ҳамда таклиф этилган технологиянинг устунликлари асослаб берилган. 

Технология ёрдамида тайёрланган фильтрларнинг ғовак тузилиши, ўтказувчанлик коэффициенти, 

механик мустаҳкамлиги ва тозалаш даражаси тадқиқ этилди. Тадқиқот натижаларига кўра, таклиф 

этилган технология асосида тайёрланган фильтрларнинг ўтказувчанлиги ва эгилишга бўлган 

мустаҳкамлиги анъанавий усулда тайёрланган фильтрларга нисбатан қарийб икки баробар юқори 

эканлиги, фильтрлаш аниқлиги эса 1–3 мкм гача яхшиланганлиги аниқланди. Ушбу технология 

автомобилсозлик, нефт-газ, кимё, металлургия, озиқ-овқат ва тиббиёт соҳаларида газ ҳамда 

суюқликларни чуқур тозалаш учун самарали фильтрлар ишлаб чиқаришда қўлланилиши мумкин. 

Таянч сўзлар: кукунли металлургия, анизотроп структура, цилиндр шаклдаги фильтр, металл 

кукунлари, марказдан қочма куч, ғовакли материал, фильтрация, ўтказувчанлик коэффициенти, 

механик мустаҳкамлик, эксплуатацион хусусиятлар, чуқур тозалаш, регенерация. 

 

Кириш. Ҳозирги кунда автомобилсозлик, 

нефт-газ, кимё, металлургия, энергетика, озиқ-

овқат ва тиббиёт саноатида газ ва суюқликларни 

юқори самарадорлик билан тозалашга бўлган 

талаб тобора ортиб бормоқда. Бу эса юқори 

ўтказувчанликка, механик мустаҳкамликка, 

катта фильтрлаш ресурсига ва чуқур тозалаш 

қобилиятига эга бўлган янги авлод фильтр 

материалларини яратишни тақозо этмоқда. 

Кукунли металлургия технологияси асосида 

тайёрланган ғовакли металл фильтрлар юқори 

ҳароратга чидамлилиги, қайта тикланиш 

(регенерация) имконияти ва узоқ хизмат қилиш 

муддати билан бошқа турдаги фильтрлардан 

устун ҳисобланади. Бироқ мавжуд 

технологиялар асосан изотроп ёки оддий 

анизотроп структурали фильтрлар олишга 

қаратилган бўлиб, цилиндр шаклдаги юқори 

эксплуатацион хусусиятларга эга фильтрларни 

ишлаб чиқаришда айрим технологик муаммолар 

сақланиб қолмоқда. Шу муносабат билан 

марказдан қочма куч таъсирида металл 

кукунларининг табақаланиш жараёнидан 

фойдаланиб, анизотроп структурали цилиндр 

шаклдаги фильтрлар олиш технологиясини 

ишлаб чиқиш долзарб илмий ва амалий 

аҳамиятга эга ҳисобланади. Мазкур 

тадқиқотнинг мақсади юқори эксплуатацион 

хусусиятларга эга цилиндр шаклдаги фильтрлар 

олиш технологиясини яратиш ҳамда уларнинг 

асосий эксплуатацион кўрсаткичларини 

анъанавий усулларда тайёрланган фильтрлар 

билан қиёсий баҳолашдан иборат. 

Дунё амалиётида металл фильтрлар олиш, 

уларнинг физик-кимёвий ва технологик 

хоссаларини ўрганиш ҳамда турли соҳаларда 

қўллаш бўйича қатор хорижий олимлар 

салмоқли ҳисса қўшганлар. Жумладан, С.В. 

Белов,  П.А. Витязь, Г.М. Жданович, А.Г. 

Илющенко, В.М. Капцевич, А.Г. Косторнов, О.В. 

Роман, В.В. Скороход, В.К. Сорокин, И.М. 

Федорченко, Л.И. Чернишев, В.К. Шелег, Л.П. 

Пилиневич ва В.М. Тумиловичларнинг илмий 

ишлари ушбу йўналиш ривожига муҳим ҳисса 

қўшган. Ўзбекистон олимларидан академиклар 

С.С. Негматов ва С.М. Қодиров, профессорлар 

А.Д. Мошков, А.А. Рискулов, Ф.Р. Норхўжаев, 

Н.Д. Тўрахўжаев ҳамда доцент  М. Қаршиев-

ларнинг тадқиқотлари ҳам ушбу соҳада алоҳида 

аҳамиятга эга. 

Хорижий олимлар С.В. Белов, П.А. Витязь, 

И.М. Федорченко ва О.В. Роман турли 

материаллардан тайёрланган изотроп 

структурали фильтрларнинг физик-кимёвий 

ҳамда технологик хоссаларини ўрганиб, 

уларнинг эксплуатацион хусусиятларини 

яхшилашга муносиб ҳисса қўшганлар. 

Профессорлар Г.M. Жданович, А.Г. 

Косторнов, В.В. Скороход ва В.K. Сорокин 

суюқлик ва газларни фильтрлаш жараёнлари 

назарияси бўйича илмий тадқиқотлар олиб 

борганлар. Профессорлар В.М. Капцевич, В.К. 

Шелег, Л.П. Пилиневич ва В.М. Тумилович 

анизотроп структурали фильтрлар тайёрлаш 

технологияларини ишлаб чиққанлар. Бироқ улар 

яратган фильтрларнинг чуқур тозалаш 

кўрсаткичи 18-20 мкм дан юқори бўлмаган. 

Ўзбек олимларидан академиклар: С.С. 

Негматов ва С.М. Қодиров ўз шогиртлари билан 

ҳамкорликда кукунли металлургия усулида 

турли композицион  ғовакли қопламалар олиш 

ҳамда уларнинг эксплуатацион хусусиятларини 

яхшилаш бўйича илмий тадқиқотлар олиб 

борганлар. 

Профессорлар Н.Д. Тўрахўжаев ва Ф.Р. 

Норхўжаев ўз шогиртлари билан ҳамкорликда 

кукунли металлургия усулида конструкцион ва 

антифрикцион материаллар олиш, шунингдек, 

деталлар ғоваклигини камайтириш бўйича 

илмий тадқикотлар олиб борганлар. Профессор 

А.Д. Мошков ва тадқиқотчи С. Мухторов 

фильтрларни мой ҳамда суюқ полимерлар билан 

шимдириш орқали антифрикцион материаллар 

олиш устида илмий изланишлар олиб борганлар. 

Доцент М. Қаршиев ўз шогиртлари М.Ю. 

Рахимов, Д.А. Абдисатторов, А.А. Саттаров ва 

К.И. Юнусалиева билан ҳамкорликда фильтрлар 

тайёрлаш-нинг турли усулларидан фойдаланиб, 

юқори эксплуатацион хусусиятларга эга 

фильтрлар ишлаб чиққанлар.  Бироқ мазкур 

фильтрлар юқори ўтказувчанлик қобилиятига 

эга бўлишига қарамай, цилиндр шаклидаги 

фильтрлар олинма-ган. Ушбу тадқиқот иши 

юқори эксплуатацион хусусиятларга эга бўлган, 

газ ва  суюкликларни чуқур тозалашга 

мўлжалланган анизотроп структурали цилиндр 

шаклдаги фильтрлар олинмаган.  

П.А. Витязь, В.М. Капцевич, В.К. Шелег ва 

бошқа хорижий олимлар томонидан ўтказилган 

тадқиқотларда анизотроп структурали 

фильтрлар  олиш усуллари ва технологиялари 

келгусида энг истиқболли йўналишлардан бири  

эканлиги таъкидланган [1-6].  

Шунингдек, Ўзбекистонлик тадқиқотчилар 

С.С. Негматов, М. Қаршиев, М.Ю. Раҳимов, 

Д.А. Абдисатторов, А.А. Саттаров ва К.И. 

Юнусалиева ҳам ўз илмий тадқиқотларида 

анизотроп структурали фильтрлар олиш 

усуллари ва технологияларини 

такомиллаштириш устида изланишлар олиб 

бориб, мазкур технологияларнинг истиқболли 

эканлигини илмий жиҳатдан асослаб берганлар 

[7-9]. Мазкур усулларда суюқлик ва газлар 

таркибидаги майда қаттиқ заррачалар 

фильтрнинг фильтрация йўналишининг охирги 

қисмида жойлашган майда ғоваклар томонидан 

ушлаб қолинади. Шу боис фильтрлаш 

жараёнида юқори даражада тозалаш 

таъминланади [10-12]. 

Ҳажм бўйича бир меъёрда жойлашган 

йирик ғоваклар эса фильтрнинг хизмат муддати 

ва ишончлилигини оширади. Бошқача айтганда, 

кўндаланг кесим бўйича ўлчами ўзгариб 

борувчи ғоваклар фильтрлаш жараёнида бутун 

ҳажм бўйлаб иштирок этади, бу эса фильтрнинг 

самарадорлигини сезиларли даражада оширади. 

Бироқ мавжуд технологиялар асосида 

тайёрланган фильтрларнинг тозалаш аниқлиги 

ҳанузгача 3–5 мкм дан юқори даражага 

етказилмаган. 

Жадвалда газ ва суюқликларни чуқур 

тозалашга мўлжалланган анизотроп 

структурали фильтрлар олишнинг илғор 

технологиялари ҳамда уларнинг асосий 

эксплуатацион хусусиятлари қиёсий таҳлил 

асосида келтирилган. 
Жадвал 

Газ ва суюқликларни чуқур тозалашга мўлжалланган анизотроп структурали фильтрлар олишнинг 

илғор технологиялари ҳамда уларнинг  эксплуатацион хусусиятларини қиёсий таққослаш 

Кукунларни пресс-қолипга эркин  

жойлаштириш.(муаллифлар: 

П.А.Витязь, В.М. Капцевич,  

Л.П. Пилиневич) 

(анъанавий усул) 

БрОф-10-1 

*0,8-1,0 

**0,2-0,25 

**0,1-0,125 

**0,05-0,063 

11-15 

 

Вибрация усули 

(PhD) М.Ю. Раҳимов  
БрОф-10-1 

*0,8-1,0 

**0,2-0,25 

**0,1-0,125 

**0,05-0,063 

46 20 160 80-100 0,175 0,65 7-10 

Газ-чанг ҳаво ёрдамида ярим тайёр 

маҳсулот ғовакларига майда 

зарраларни киритиш усули (PhD)  

Д. А. Абдисаттаров 

БрОф-10-1 

*0,8-1,0 

**0,2-0,25 

**0,1-0,125 

**0,05-0,063 

38 20 177 100-120 0,140 0,70 8-12 

Қайнаётган қатлам усулида ярим 

тайёр маҳсулот ғовакларига 

вакуумда таъсирида майда 

зарраларни киритиш усули (PhD)  

А. А. Саттаров 

БрОф-10-1 

*0,8-1,0 

**0,2-0,25 

**0,1-0,125 

**0,05-0,063 

38 20 175 120-125 0,145 0,75 7-8 

Газ ва суюқликлар-ни тозалаш 

учун тебраниш таъсири-да 

қатламли  ғовакли ўтказувчан 

материаллар олиш  

технологияси 

(PhD) К.И. Юнусалиева 

БрОф-10-1 

*0,8-1,0 

**0,2-0,25 

**0,1-0,125 

**0,05-0,063 

38 20 168 100-125 0,142 0,72 4-6 

Такомиллаштирил-ган киритиш 

технологияси  (DSc) М. Қаршиев 
БрОф-10-1 

*0,8-1,0 

**0,2-0,25 

**0,1-0,125 

**0,05-0,063 

36 20 178 120-140 0,145 0,98 3-5 

Марказдан кочма куч таъсирида 

юқори эксплуатацион хусусиятларга 

эга цилиндр шаклдаги фильтрлар 

олиш технологияси 

(DSc)М.М.Файзиев 

БрОф-10-1 

*0,8-1,0 

**0,2-0,25 

**0,1-0,125 

**0,05-0,063 

36 20 180 120-138 0,145 0,98 1-3 

*- — ярим тайёр маҳсулотни тайёрлашда қўлланилган йирик металл кукунлари ўлчамлари. 

** — ярим тайёр маҳсулот ғовакларига киритиладиган майда металл кукунлари ўлчамлари. 

 

Юқорида келтирилган фильтрлар олишнинг 

илғор усуллари ва техноло-гиялари таҳлили 

(жадвал) шуни кўрсатадики, мазкур усуллар 

асосида тайёрланган маҳсулотларнинг 

ўтказувчанлик қобилияти 50 % дан ошмайди. 

Бундан ташқари, ушбу материаллар анизотроп 

структурага эга бўлиб, фильтрация жараёнида 

асосан уларнинг юза қисмигина фаол иштирок 

этади. Фильтрнинг бутун ҳажми бўйлаб 

структураси фильтрлаш жараёнида тўлиқ 

иштирок этмаслиги натижасида суюқлик ва 

газлар таркибидаги қаттиқ зарра-чалар тезда 

ғовакларни тўлдириб қўяди. Бу эса 

фильтрларнинг ўтказувчанлик қобилияти ва 

хизмат муддати (умрбоқийлиги)нинг 

камайишига олиб келади. 

Фильтрлар ғовакларини шакллантириш ва 

бошқаришнинг янги усуллари таҳлили шуни 

кўрсатдики, самарали ва кенг тарқалган 

технологиялардан бири марказдан қочма куч 

таъсирида шаклланган ярим тайёр маҳсулотни 

куйдириб пишириш усули ҳисобланади. Мазкур 

усулда фильтрловчи элементлар турли 

ўлчамдаги металл кукунларидан ташкил топган 

анизотроп структурали ғовакларга эга бўлиб, 

ҳар бир қатлам муайян ўлчамдаги металл 

кукунларидан ҳосил қилинади. Шу сабабли кўп 

қатламли фильтрловчи элементларнинг 

эксплуатацион хусусиятлари бир қатламли 

фильтр элементларига нисбатан анча юқори 

бўлади. 

Кўп қатламли фильтрлар тайёрлашнинг бир 

нечта усуллари мавжуд бўлиб, улардан энг кенг 

тарқалганларидан бири ёпиқ пресс-қолипда 

фильтрловчи элементлар тайёрлаш усули 

ҳисобланади [13, 14]. Вертикал ҳолатда кўп 

қатламли фильтрловчи элементлар цилиндр ёки 

стакансимон шаклларда тайёрланади ва 

қатламлар орасига юпқа ажратувчи материал 

жойлаштирилади. Горизонтал ҳолатда эса 

ўлчами ортиб борувчи металл кукунлари пресс-

қолипга навбатма-навбат жойлаштирилиб, ҳар 

бир қатлам алоҳида прессланади. Кейинги 

босқичда маҳсулот куйдириб пиширилади. 

Натижада анизотроп структурали, юқори 

эксплуатацион хусусиятларга эга тайёр фильтр 

ҳосил бўлади. Бироқ ушбу технология анча 

мураккаб бўлиб, уни автоматлаштириш қийин 

ҳисобланади. 

Шундай қилиб, адабиётлар таҳлилига кўра, 

кўп қатламли фильтрлар олиш технологиясида 

марказдан қочма куч таъсиридан фойдаланиш 

юқори эксплуатацион хусусиятларга эга 

фильтрлар тайёрлашнинг энг истиқболли 

йўналишларидан бири ҳисобланади. Мазкур 

технология оддийлиги ва автоматлаштириш 

имкониятининг юқорилиги билан ажралиб 

туради. Шунингдек, марказдан қочма куч 

таъсирида тайёрланган фильтрларда локал 

ўтказувчанлик коэффициенти 0,98 гача ортади, 

бу эса фильтрнинг чуқур тозалаш қобилиятини 

сезиларли даражада яхшилайди. 

Шу боис металл кукунларидан кўп 

қатламли фильтрлар тайёрлаш технологиясида 

марказдан қочма куч таъсирида қатламларни 

шакллантириш мақсадга мувофиқ ҳисобланади. 

Бу усул ёрдамида фильтрларнинг эксплуатацион 

хусусиятларини яхшилаш ва тозалаш 

аниқлигини 1–3 мкм гача ошириш мумкин. 

Мазкур усул назарий ва амалий жиҳатдан 

ҳали етарлича ўрганилмаган-лиги сабабли, 

илмий ишимизда металл кукунларидан кўп 

қатламли фильтрлар тайёрлашда марказдан 

қочма куч таъсиридан фойдаланган ҳолда 

такомиллаш-тирилган технологияни ишлаб 

чиқиш муҳим ва долзарб илмий масала 

сифатида қаралади. 

Бундай газ ва суюқликларни чуқур 

тозалашга мўлжалланган махсус фильтрлар 

саноатнинг турли соҳаларида кенг қўлланилиши 

мумкин. Жумладан, автомобилсозлик ва 

тракторсозликда ички ёнув двигателларининг 

ҳаво, ёқилғи ва мой фильтрларида, юқори 

босимда ишлайдиган ёқилғи пуркаш 

аппаратларида ёқилғини тозалашда, кимё ва 

металлургия саноатида, нефть-газ соҳасида 

газлар таркибидаги қимматбаҳо элементларни 

ушлаб қолишда, тиббиётда дори-дармонлар 

синтезида ва стерил операция хоналарини 

тозалашда, ичимлик сувини тозалаш ҳамда уни 

аэрация қилиш орқали бактерияларни йўқ 

қилишда, шунингдек, озиқ-овқат саноатида 

турли шарбатларни юқори даражада тозалашда 

самарали қўлланилади. 

Мазкур соҳалар учун ишлаб чиқариладиган 

фильтрларнинг тозалаш аниқлиги 1–3 мкм дан 

ошмаслиги талаб этилади. 

